
Kāp gerā 

Vuo, kāp gerā būtė senam, 

Jego sīluos tori dar, 

Alguos nebrek ožsėdėrbtė, 

Atneš pėnsėjė ī veita. 

Jego nebgali bematītė – 

Akėnius rek ožsakītė. 

Jego ausim neprėgėrdi – 

Īstatīs ī ausi šėrdi. 

Jego nebeit sokromtītė, 

Dontu nebie ni matītė, 

Tuokė padarīs pluokštelė, 

Ėšsėjimt bet kumet gali. 

Jego raiša veina kuojė –  

Klėbėnkščiouji so ontruojė, 

Pasėjiemus rėista lazda, 

Gėidi gėismės valuog strazda. 

Sēna žmuogo vėsė gerb, 

Siūluos tau paneštė terba. 

Gatvė pareitė nuor padiet, 

Ka nerektom aprėitietė. 

Vuo autuobosė ėš karta, 

Siedīs, kap i kuoki karsta, 

Jego jimsi to slabnietė, 

Pakėš pu leižovio tablietė. 

Jė tablietė nepadies, 

Če greituoji atrėities, 

Noveš tavi i palata, 

Lašalėnė greit ėstata. 

Pu dėinelės, a kėtuos 

Ėšrašīs. Nebie lėguos. 

Viel sau ėini – strėpoliouji, 

Jego nuori – oždainiouji. 

 

Jūs, žėnuokėt, kāp gerā, 

Šemė svietė būt senā. 

Jego Pondeivs če da laika, 

Nepamėrškem vėsor saika. 

 


